
Atma Upanishad

ஆத்மோபநிஷத்

யத்ர நாத்மப்ரபஞ்சோऽயமபஹ்நவபத³ம் க³த: ।
ப்ரதியோகி³விநிர்முக்த: பரமாத்மாவஶிஷ்யதே ॥
ௐ ப⁴த்³ரம் கர்ணேபி: ⁴ ஶ்ருணுயாம தே³வா: । ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாꣳஸஸ்தநூபி: ⁴ । வ்யஶேம தே³வஹிதம் யதா³யு:॥
ௐ ஶாந்தி: ஶாந்தி: ஶாந்தி:॥
ௐ அதா²ங்கி³ராஸ்த்ரிவித:⁴ புருஷோऽஜாயதாத்மாந்தராத்மா பரமாத்மா சேதி ।
த்வக்சர்மமாம்ஸரோமாங்கு³ஷ்டா²ங்கு³ல்ய: ப்ரு’ஷ்ட²வம்ஶநக²கு³ல்போ²த³ர-
நாபி⁴மேட்⁴ரகடூருகபோலஶ்ரோத்ரப்⁴ரூலலாடபா³ஹுபார்ஶ்வஶிரோऽக்ஷீணி ப⁴வந்தி
ஜாயதே ம்ரியத இத்யேஷ ஆத்மா ।
அதா²ந்தராத்மாநாம ப்ரு’தி²வ்யாபஸ்தேஜோவாயுராகாஶமிச்சா²த்³வேஷஸுக²து:³க²-
காமமோஹவிகல்பாநாதி³ஸ்ம்ரு’திலிங்கோ³தா³த்தாநுதா³த்தஹ்ர்ஸ்வதீ³ர்க⁴ப்லுத:
க²லிதக³ர்ஜிதஸ்பு²டிதமுதி³தந்ரு’த்தகீ³தவாதி³த்ரப்ரலயவிஜ்ரு’ம்பி⁴தாதி³பி: ⁴
ஶ்ரோதா க்⁴ராதா ரஸயிதா நேதா கர்தா விஜ்ஞாநாத்மா புருஷ:

புராணந்யாயமீமாம்ஸாத⁴ர்மஶாஸ்த்ராணீதி ஶ்ரவணக்⁴ராணாகர்ஷணகர்மவிஶேஷணம்
கரோத்யேஷோऽந்தராத்மா ।
அத² பரமாத்மா நாம யதா²க்ஷர உபாஸநீய: ।
ஸச ப்ராணாயாமப்ரத்யாஹாரதா⁴ர்ணாத்⁴யாநஸமாதி⁴யோகா³நுமாநாத்மசிந்தகவடகணிகா
வா ஶ்யாமாகதண்டு³லோ வா வாலாக்³ரஶதஸஹஸ்ரவிகல்பநாபி: ⁴ ஸ லப்⁴யதே
நோபலப்⁴யதே ந ஜாயதே ந ம்ரியதே ந ஶுஷ்யதி ந க்லித்³யதே ந த³ஹ்யதே ந கம்பதே
ந பி⁴த்³யதே ந ச்சி²த்³யதே நிர்கு³ண:ஸாக்ஷிபூ⁴த: ஶுத்³தோ⁴ நிரவயவாத்மா கேவல:

ஸூக்ஷ்மோ நிர்மமோ நிரஞ்ஜநோ நிர்விகார: ஶப்³த³ஸ்பர்ஶரூபரஸக³ந்த⁴வர்ஜிதோ
நிர்விகல்போ
நிராகாங்க்ஷ:ஸர்வவ்யாபீ ஸோऽசிந்த்யோ நிர்வர்ண்யஶ்ச புநாத்யஶுத்³தா⁴ந்யபூதாநி
।
நிஷ்க்ரியஸ்தஸ்ய ஸம்ஸாரோ நாஸ்தி ।

ஆத்மோபநிஷத்

ஆத்மஸம்ஜ்ஞ: ஶிவ: ஶுத்³த⁴ ஏக ஏவாத்³வய:ஸதா³ ।
ப்³ரஹ்மரூபதயா ப்³ரஹ்ம கேவலம் ப்ரதிபா⁴ஸதே ॥ 1॥
ஜக³த்³ரூபதயாப்யேதத்³ப்³ரஹ்மைவ ப்ரதிபா⁴ஸதே ।
வித்³யாவித்³யாதி³பே⁴தே³ந பா⁴வாபா⁴வாதி³பே⁴த³த:॥ 2॥
கு³ருஶிஷ்யாதி³பே⁴தே³ந ப்³ரஹ்மைவ ப்ரதிபா⁴ஸதே ।
ப்³ரஹ்மைவ கேவலம் ஶுத்³த⁴ம் வித்³யதே தத்த்வத³ர்ஶநே ॥ 3॥
ந ச வித்³யா ந சாவித்³யா ந ஜக³ச்ச ந சாபரம் ।
ஸத்யத்வேந ஜக³த்³பா⁴நம் ஸம்ஸாரஸ்ய ப்ரவர்தகம் ॥ 4॥
அஸத்யத்வேந பா⁴நம் து ஸம்ஸாரஸ்ய நிவர்தகம் ।
க⁴டோऽயமிதி விஜ்ஞாதும் நியம: கோந்வபேக்ஷதே ॥ 5॥
விநா ப்ரமாணஸுஷ்டு²த்வம் யஸ்மிந்ஸதி பதா³ர்த²தீ:⁴ ।
அயமாத்மா நித்யஸித்³த: ⁴ ப்ரமாணே ஸதி பா⁴ஸதே ॥ 6॥
ந தே³ஶம் நாபி காலம் வா ந ஶுத்³தி⁴ம் வாப்யபேக்ஷதே ।
தே³வத³த்தோऽஹமித்யேதத்³விஜ்ஞாநம் நிரபேக்ஷகம் ॥ 7॥
தத்³வத்³ப்³ரஹ்மவிதோ³ऽப்யஸ்யப்³ரஹ்மாஹமிதி வேத³நம் ।
பா⁴நுநேவ ஜக³த்ஸர்வம் பா⁴ஸ்யதே யஸ்ய தேஜஸா ॥ 8॥
அநாத்மகமஸத்துச்ச²ம் கிம் நு தஸ்யாவபா⁴ஸகம் ।
வேத³ஶாஸ்த்ரபுராணாநி பூ⁴தாநி ஸகலாந்யபி ॥ 9॥
யேநார்த²வந்தி தம் கிம் நு விஜ்ஞாதாரம் ப்ரகாஶயேத் ।
க்ஷுதா⁴ம் தே³ஹவ்யதா²ம் த்யக்த்வா பா³ல: க்ரீட³தி வஸ்துநி ॥ 10॥
ததை²வ வித்³வாந்ரமதே நிர்மமோ நிரஹம் ஸுகீ² ।
காமாந்நிஷ்காமரூபீ ஸஞ்சரத்யேகசரோ முநி:॥ 11॥
ஸ்வாத்மநைவ ஸதா³ துஷ்ட:ஸ்வயம் ஸர்வாத்மநா ஸ்தி²த: ।
நிர்த⁴நோऽபி ஸதா³ துஷ்டோऽப்யஸஹாயோ மஹாப³ல:॥ 12॥
நித்யத்ரு’ப்தோऽப்யபு⁴ஞ்ஜாநோऽப்யஸம:ஸமத³ர்ஶந: ।
குர்வந்நபி ந குர்வாணஶ்சாபோ⁴க்தா ப²லபோ⁴க்³யபி ॥ 13॥
ஶரீர்யப்யஶரீர்யேஷ பரிச்சி²ந்நோऽபி ஸர்வக:³ ।
அஶரீரம் ஸதா³ஸந்தமித³ம் ப்³ரஹ்மவித³ம் க்வசித் ॥ 14॥

ஆத்மோபநிஷத்

ப்ரியாப்ரியே ந ஸ்ப்ரு’ஶதஸ்ததை²வ ச ஶுபா⁴ ஶுபே⁴ ।
தமஸா க்³ரஸ்தவத்³பா⁴நாத³க்³ரஸ்தோऽபி ரவிர்ஜநை:॥ 15॥
க்³ரஸ்த இத்யுச்யதே ப்⁴ராந்த்யா ஹ்யஜ்ஞாத்வா வஸ்துலக்ஷணம் ।
தத்³வத்³தே³ஹாதி³ப³ந்தே⁴ப்⁴யோ விமுக்தம் ப்³ரஹ்மவித்தமம் ॥ 16॥
பஶ்யந்தி தே³ஹிவந்மூடா: ⁴ ஶரீராபா⁴ஸத³ர்ஶநாத் ।
அஹிநிர்ல்வயநீவாயம் முக்ததே³ஹஸ்து திஷ்ட²தி ॥ 17॥
இதஸ்ததஶ்சால்யமாநோ யத்கிஞ்சித்ப்ராணவாயுநா ।
ஸ்ரோதஸா நீயதே தா³ரு யதா² நிம்நோந்நதஸ்த²லம் ॥ 18॥
தை³வேந நீயதே தே³ஹோ யதா² காலோபபு⁴க்திஷு ।
லக்ஷ்யாலக்ஷ்யக³திம் த்யக்த்வா யஸ்திஷ்டே²த்கேவலாத்மநா ॥ 19॥
ஶிவ ஏவ ஸ்வயம் ஸாக்ஷாத³யம் ப்³ரஹ்மவிது³த்தம: ।
ஜீவந்நேவ ஸதா³முக்த: க்ரு’தார்தோ² ப்³ரஹ்மவித்தம:॥ 20॥
உபாதி⁴நாஶாத்³ப்³ரஹ்மைவ ஸத்³ப்³ரஹ்மாப்யேதி நிர்த்³வயம் ।
ஶைலூஷோ வேஷஸத்³பா⁴வாபா⁴வயோஶ்ச யதா² புமாந் ॥ 21॥
ததை²வ ப்³ரஹ்மவிச்ச்²ரேஷ்ட:²ஸதா³ ப்³ரஹ்மைவ நாபர: ।
க⁴டே நஷ்டே யதா² வ்யோம வ்யோமைவ ப⁴வதி ஸ்வயம் ॥ 22॥
ததை²வோபாதி⁴விலயே ப்³ரஹ்மைவ ப்³ரஹ்மவித்ஸ்வயம் ।
க்ஷீரம் க்ஷீரே யதா²க்ஷிப்தம் தைலம் தைலே ஜலம் ஜலே ॥ 23॥
ஸம்யுக்தமேகதாம் யாதி ததா²த்மந்யாத்மவிந்முநி: ।
ஏவம் விதே³ஹகைவல்யம் ஸந்மாத்ரத்வமக²ண்டி³தம் ॥ 24॥
ப்³ரஹ்மபா⁴வம் ப்ரபத்³யைஷ யதிர்நாவர்ததே புந: ।
ஸதா³த்மகத்வவிஜ்ஞாநத³க்³தா⁴ வித்³யாதி³வர்ஷ்மண:॥ 25॥
அமுஷ்ய ப்³ரஹ்மபூ⁴தத்த்வாத்³ப்³ரஹ்மண:குத உத்³ப⁴வ: ।
மாயாக்ல்ரு’ப்தௌ ப³ந்த⁴மோக்ஷௌ ந ஸ்த:ஸ்வாத்மநி வஸ்துத:॥ 26॥
யதா² ரஜ்ஜௌ நிஷ்க்ரியாயாம் ஸர்பாபா⁴ஸவிநிர்க³மௌ ।
அவ்ரு’தே:ஸத³ஸத்த்வாப்⁴யாம் வக்தவ்யே ப³ந்த⁴மோக்ஷணே ॥ 27॥
நாவ்ரு’த்திர்ப்³ரஹ்மண: க்வாசித³ந்யாபா⁴வாத³நாவ்ரு’தம் ।

atma.pdf 3



ஆத்மோபநிஷத்

அஸ்தீதி ப்ரத்யயோ யஶ்ச யஶ்ச நாஸ்தீதி வஸ்துநி ॥ 28॥
பு³த்³தே⁴ரேவ கு³ணாவேதௌ ந து நித்யஸ்ய வஸ்துந: ।
அதஸ்தௌ மாயயா க்ல்ரு’ப்தௌ ப³ந்த⁴மோக்ஷௌ ந சாத்மநி ॥ 29॥
நிஷ்கலே நிஷ்க்ரியே ஶாந்தே நிரவத்³யே நிரஞ்ஜநே ।
அத்³விதீயே பரே தத்த்வே வ்யோமவத்கல்பநா குத:॥ 30॥
ந நிரோதோ⁴ ந சோத்பத்திர்ந ப³த்³தோ⁴ ந ச ஸாத⁴க: ।
ந முமுக்ஷுர்ந வை முக்த இத்யேஷா பரமார்த²தா ॥ 31॥
இத்யுபநிஷத் ॥
ௐ ப⁴த்³ரம் கர்ணேபி: ⁴ ஶ்ருணுயாம தே³வா: । ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாꣳஸஸ்தநூபி: ⁴ । வ்யஶேம தே³வஹிதம் யதா³யு:॥
ௐ ஶாந்தி: ஶாந்தி: ஶாந்தி:॥
॥ஹரி: ௐ தத்ஸத் ॥

